Ante as declaracións do Valedor do Pobo Galego na que xustificaba a política de recortes de dereitos sociais e de servizos públicos da actual administración e nas que propuña ademais deixar en suspenso o desenvolvemento da Lei de Dependencia na nosa Comunidade, , a Asociación Galega para a Defensa dá Sanidade Pública quere comunicar:

1.- Que consideramos necesaria a figura do Valedor do Pobo como un instrumento máis para a defensa dos dereitos dos cidadáns dos abusos das administracións. En base a esa confianza presentamos nesta institución números queixas e reclamacións polas privatizacións, abusos e de recortes de dereitos da Consellería de Sanidade e a Xunta de Galicia e atención

2.- Non comprendemos como unha institución destinada a defender os dereitos da poboación fronte a acentuacións inxustas ou abusivas de gobernos e institucións, pode xustificar e amparar unha das políticas máis duras de recortes de dereitos posta en marcha por ningún goberno desde a recuperación da democracia.

3.- Consideramos inaudito que o Valedor expoña a necesidade de deixar en suspenso o desenvolvemento da Lei de Dependencia cando Galicia é unha da CCAA que menos desenvolveu estes servizos. A Lei esta destina a atender ao colectivo social máis necesitado de amparo e atención por carecer de recursos económicos e por presentar lesións ou enfermidades que lles limitan ou impiden realizar por se mesmos as actividades da vida cotiá. Hai que recordar que o Estado Español é un dos que menos recursos destina en toda Europa á atención da discapacidade.

Por todo isto esiximos do Valedor do Pobo unha rectificación inmediata destas declaracións e un posicionamento contrario aos recortes que a Xunta esta perpetrando en sanidade e servizos sociais e que pon en risco a saúde de numerosos galegos e galegas.

